
GOUVÈNÈ CUOMO ANONSE APWOBASYON RÈGLEMANTASYON KOMISYON 

IMOBILYE ETA NEW YORK POU RANFÓSE EFÓ LOJMAN EKITAB  
 

Apwobasyon an te vini apre lansman yon nouvo pwogram ranfòsman Lojman 
Ekitab, sa ki pral derasinen diskriminasyon nan tranzaksyon lavant kontra lwaye 

ak lavant kay 
 
Gouvènè Andrew M. Cuomo jodia te anonse ke Komisyon Imobilye Eta New York nan 
inanimite te apwouve yon règlemantasyon ki vize pou ranfòse efò aplikasyon lojman 
ekitab nan eta epi anpeche pratik diskriminasyon pa pwofesyonèl imobilye yo. Nan 
kòmansman mwa sa, Gouvènè a te lanse Pwogram Ranfòsman Lojman Ekitab – yon 
inisyativ demaraj pou dekouvri diskriminasyon nan tranzaksyon lavant kontra lwaye ak 
kontra kay nan Eta New York. 
 
“Diskriminasyon nan lojman non sèlman pa bon – men li ilegal, e administrasyon sa gen 
zewo tolerans pou pratik imoral ak delwayal sa yo,” te deklare Gouvènè Cuomo. 
“Mwen aplodi manm yo nan komisyon sa pou aksyon rapid yo epi paske yap travay 
avèk nou pou kreye yon New York ki pi akeyan, ekitab, ak ansekirite.” 
 
Règleman ki pwopoze a klarifye zak diskriminasyon pa pwofesyonèl lisansye yo ki ilegal 
e Depatman Eta New York la ap chèche sanksyon, enkli revokasyon lisans ak amann, 
kont koutye ajan imobilye ak vandè ke yo jwenn kap angaje nan nenpòt pratik 
diskriminasyon nan kad aktivite lisans imobilye yo.  
 
Komisyon Imobilye a prezide pa Sekretè Deta e li gen ladan manm nan piblik la ansanm 
avèk reprezantan yo ki soti nan endistri imobilye Eta New York. Avèk eksepsyon kesyon 
ki delege espesyalman a Sekretè a, Komisyon an gen otorite jeneral pou pwomilge règ 
ak règleman ki afekte koutye imobilye ak vandè yo nan fason pou jere epi efektye 
objektif Atik 12-A nan Lwa sou byen imobilye. 
 
“Depatman Eta New York remèsye Komisyon Byen imobilye pou apwobasyon rapid yo 
sou règleman enpòtan sa yo,” te deklare Sekretè Deta pa Entèrim Rossana Rosado. 
“Refize Nouyòkè yo aksè a lojman, keseswa nan asèlman oswa diskriminasyon, pap 
tolere.” 
 
“Komisyon Imobilye New York (REBNY) konplimante Depatman Deta, biwo Gouvènè a 
ansanm avèk anplwaye respektif yo pou tout sa yap fè pou ranfòse Lwa sou Lojman 
Ekitab nou an ki enpòtan anpil,” te deklare John H. Banks, Prezidan REBNY. 

“REBNY kanpe pare pou ede Depatman Deta ansnam avèk Gouvènè a nan kontinye 
pou kreye pwogram sansibilizasyon ak edikasyon sou Lojman Ekitab pou sipòte 
inisyativ sa yo.” 
 
“Asosyasyon IMOBILYE® nan Eta New York (NYSAR) ansanm avèk 50,000 
REALTORS® aplodi Gouvènè. Andrew M. Cuomo pou nouvo pwogram Ranfòsman 
Lojman Ekitab li te fenk lanse a,” te deklare S. Anthony Gatto, Esq., Konseye 
Jeneral ak Direktè Sèvis Legal, NYSAR. “New York State’s REALTORS® sipòte avèk 
kouraj lide ke yo pa dwe diskrimine okenn moun sou baz ras, koulè, orijin nasyonal, 
andikap oswa stati fanmi ansanm avèk lòt klas anplis ki pwoteje anba Lwa lokal ak Eta 
New York enkli oryantasyon seksyèl, idantite seksyèl, stati militè, laj oswa viktim 
vyolans domestik. Nou ta renmen tou remèsye Depatman Deta pou koperasyon yo nan 
entegre yon kantite sijesyon pa NYSAR ak REBNY.” 
 
Depatman Deta ap avize tou endistri imobilye a sou nouvo règleman epi devlope gid 
detaye kap enfòme koutye ajan imobilye ak vandè yo osijè obligasyon yo anba lalwa. 
 
Anplis, Divizyon Dwa Imen Eta New York te depoze yon avi pwojè règlemantasyon 
avèk Depatman Deta. Règlemantasyon ki pwopoze a klarifye ke se yon pratik ilegal 
dapre lwa sou Dwa Imen Eta pou diskrimine kont moun yo akoz de relasyon oswa 
asosyayson yo avèk yon manm ki nan yon klas pwoteje. Règlemantasyon sa ap asire 
ke tout Nouyòkè yo konnen ke yo gen dwa pou lwe oswa achte espas rezidansyèl oswa 
komèsyal, oswa frekante kote sa yo tankou magazen, restoran oswa teyat, kèlkeswa 
ras, koulè, kwayans, orijin nasyonal, oryantasyon seksyèl, idantite seksyèl, andikap 
oswa lòt karakteristik pwoteje manm fanmi yo, asosye, oswa kliyan yo. Règlemantasyon 
sa ap aplike odela pou chèche lojman ak pwopriyete komèsyal, nan tout zòn ki pwoteje 
anba lwa sou Dwa Imen, enkli akomodayson piblik, travay, ak kredi. 
 
Toulède Depatman Deta ak Divizyon Dwa Imen te pwopoze règleman ki pral pibliye nan 
nimewo 10 nan Rejis Eta nan dat 9 Mas 2016 e lap sijè a yon peryòd 45 jou kòmantè. 
 
Wap jwenn plis enfòmasyon osijè sa ki konstitye pratik diskriminasyon nan lavant oswa 
lojman lwaye oswa lòt imobilye nan Divizyon Dwa Imen Eta New York Gid Lojman 
Ekitab.  

